
Almal van ons kom voor uitdagings te staan, maar dis nie die grootte van die 

probleem wat belangrik is nie, dis ons persepsie daarvan; hoe groot of klein dit 

in ons gedagtes is.  
 

Toe Moses twaalf man uitgestuur het om te gaan spioeneer in die Beloofde 

Land het tien teruggekom en gesê: “Ons sal hulle nooit verslaan nie. Daar is 

reuse in daardie land.” Maar die ander twee spioene, Josua en Kaleb, het ‘n 

ander verslag gelewer. Hulle het gesê: ”Ja, die mense is groot, maar ons God is 

groter. Ons kan die land inneem. Kom ons gaan sommer dadelik.”  
 

Die twee groepe het dieselfde reuse en dieselfde situasie gesien, maar die 

verskil was in hulle perspektief. Die een groep het hulle fokus gestel op die 

grootte van hulle God, en die ander groep het hulle fokus gestel op die grootte 

van die vyand. Uit al die mense wat langs die Beloofde Land gekampeer het, 

het net twee die land ingegaan, Josua en Kaleb. 
 

Kan dit wees dat jou perspektief jou in die lewe terughou? 
 

As die uitdaging vir jou onmoontlik voorkom en jy vir jouself se: “Ek sal nooit uit 

my skuld kom nie, ek sal nooit my siekte afskud nie, ek sal nooit my drome bereik 

nie,” sal jou foutiewe perspektief jou, soos die Israeliete, daarvan weerhou om 

alles te word waarvoor God jou geskape het.  
 

As jy op iets fokus, word dit vergroot. As jy gefokus bly op jou probleem of op 

wat jy kortkom of op die redes waarom dinge nooit vir jou gaan werk nie, maak 

jy dit groter as wat dit werklik is. As jy iets vergroot, verander jy nie die werklike 

grootte van die voorwerp nie, jy verander slegs jou persepsie daarvan.  

Dis waarom Dawid gesê het: “Sing saam met my oor die grootheid van die 

Here.” Daarmee het hy gesê as jy iets groter wil maak, moenie die probleme 

groter maak nie, leer eerder om God groter te maak.  
 

Filippense 1:28 lees … “moet julle in geen opsig deur die teenstaanders laat 

afskrik nie.” Soos Dawid, staan jy dalk op die oomblik op teen ‘n ware reus, 

reusagtige skuldlas, reusagtige siekte, reusagtige huwelik uitdagings, reusagtige 

uitdagings met jou kinders…Dit is vir jou groot, dit lyk gewoon onmoontlik. Jy kan 

maklik oorweldig voel en dink jy het geen kans nie.  
 

Nee, God wil nie hê jy moet geïntimideerd wees nie. Groter is Hy wat in jou 

woon. “Julle is uit God, my kinders, en het hulle oorwin, omdat Hy wat in julle is, 

groter is as hy wat in die wêreld is.” IJOHANNES 4:4 AFR53 . Dieselfde mag wat 

Christus uit die dode opgewek het, leef in jou. Skuif jou perspektief soos Josua 

en Kaleb en bly leef met hoop en geloof in jou hart.  

 

Groete en kyk mooi na jouself. 

Lynette Beer 

Bron: Facebook 

 



Jy kan ook jou dankoffer en bydraes 
vir die gemeente deur die 

ZAPPER selfoon toepassing gee. 
 
 

Vir meer inligting of navrae:  
Charlene @ 021 853 5991 

 
 
 
 
 
 
 
 
Jou woorde... 
‘n Rukkie gelede gesels ek en my man oor wat ons die aand gaan eet. Ek besluit daar en dan om my ouma 
se hoender-resep te maak...pakkie uiesop en quavasap. Oomblikke vroeër het ek met ‘n vriendin gesels en 
my selfoon nog die hele tyd in die hand gehad.  
‘n Rukkie later kyk ek na die foon en sien dat ek die hele hoender-resep gesprek opgeneem en na haar 
gestuur het. Ek het nie ‘n idee hoe dit gebeur het nie. 
Toe wonder ek...as mense se gesprekke opgeneem en aangestuur sou word (per ongeluk soos met my 
hoender-resep geval), wat sal mense van jou hoor?                                                                                - Riata 
 
 
 
 
 
 
 
 
 
 

 
DANKOFFERS / BYDRAES 

 
 
 
 
 
 
 
 
 
 
 
 
 
 
 
 
 
 
 

Lourensrivier Gemeente 
ABSA (Strand) 

Takkode:  334-312 
Reknr.  420 580 231 
Betalingsbewys asb. 

 Aan: fin@lourensrivier.co.za 
 

VOORBIDDING 
-  Ds. Petrie de Villiers vir sy boodskap 

 

Ons bid vir ons vriende/familie met restaurante, in die wynbedryf en vermaaklikheidsbedryf. 

Indien jy ’n gebedsversoek het, stuur dit asseblief na 0825605283 of na admin@lourensrivier.co.za 

 Alle inligting word as privaat hanteer en slegs met toestemming, sal versoeke gedeel word in die 

Nuuskrummels en/of gebedslede. Jy kan jou versoek ook as “anoniem” *** stuur. 

Maak ’n Verskil / Werk-soek met passie 
Kontak die kerkkantoor as jy enige van die versoeke kan help of kan bystaan  

(021) 853-5591 of stuur ‘n epos na admin@lourensrivier.co.za 

 

- POSTE: As jy weet van enige poste in die Helderberg-area, kontak ons gerus met die inligting. Verskeie mense is 

dringend op soek na werk. Die poste sal deel wees van die Nuuskrummels wat weekliks na die 700+ mense epos-lys 

gestuur word. 

- SOEK WERK: Kontak die Kerkkantoor as jy weet van enige beskikbare kantoor-, administratiewe-, finansiële poste. 

- HUISHULP: ‘n Gesin van ons kerk is dringend op soek na tydelike werk vir hul bediende, wat die afgelope 14 jaar vir hulle 

gewerk het. Die dame het die gesin se kinders help groot maak, versorg van geboorte af en die huishouding hanteer. Sy is 

Afrikaanssprekend, ontsettend betroubaar, ‘n harde werker en uitstekend met kinders. Die gesin het tans verskeie 

finansiële uitdagings en moes die haar tydelik laat gaan. 0218535591 

 

 

mailto:admin@lourensrivier.co.za


 

 

 

 

 

 

 

 

 

 

 

 

 

 

 

 

 

 

 

Ondersteun ons borge / Ondersteun plaaslik 



Elke lidmaat moet 'n vorm voltooi en toestemming gee. 

Kerke (en enige organisasie wat mense se inligting insamel) word verplig om skriftelike toestemming van lidmate te kry om 
hulle persoonlike inligting in te samel en veilig te bewaar, sodat slegs gemagtigde persone toegang het tot ‘n persoon se 

persoonlike inligting. 
Klik op die link om die vorm aanlyn te voltooi, of besoek die webblad vir die lidmatskapvorm. 

https://docs.google.com/forms/d/e/1FAIpQLSe7weZgJybdv5CyfaCVh8m0vrK6jvFJeKL3UtbdCQgz-
UD6MA/viewform?vc=0&c=0&w=1&flr=0 

 

 

https://docs.google.com/forms/d/e/1FAIpQLSe7weZgJybdv5CyfaCVh8m0vrK6jvFJeKL3UtbdCQgz-UD6MA/viewform?vc=0&c=0&w=1&flr=0
https://docs.google.com/forms/d/e/1FAIpQLSe7weZgJybdv5CyfaCVh8m0vrK6jvFJeKL3UtbdCQgz-UD6MA/viewform?vc=0&c=0&w=1&flr=0


 

 
Kinderkerk : God se belofte aan Abraham 



 

 

 

 

 

 

 



 

 



 

 

 

 

 

 

 

 

 

 

 

VOLGRAAN BROODROLLETJIES 

Ons het gelees dat Abraham brood gebak het vir sy 3 gaste. 
Om te bak is ‘n mooi voorbeeld van leer om te wag. Eers moet jy die bestanddele bymekaar sit, dan moet dit 
gelos word om te verdubbel, dan weer uitrol en daarna weer wag voordat ons dit uiteindelik in die oond kan sit 
om te bak. Dit nee baie GEDULD. BAIE GEDULD! 
Terwyl julle wag vir die rolletjies om te bak, gesels met mekaar oor hoe julle dink dit moes voel vir Abraham en 
Sarah om te wag vir die groot belofte wat God aan hulle belowe het 
 
VRA ASB VIR MAMMA OM TE HELP SODAT JULLE NIE BRAND NIE!! 
JULLE BENODIG 
 
 
 
 
 
 
 
 
 
 
 
 

500g volgraan 
broodmeel 

7 gram gis 3 eetlepels olie Halwe teelepel 
suiker 

300 ml warm water 

 
DOEN NOU DIE VOLGENDE 

- Verhit die oond tot 190 grade C 
- Meng al die bestanddele tot ‘n sagte deeg en knie vir 10 minute 
- Sit alles in ‘n gesmeerde bak en bedek met kling film (clingwrap) 
- Los op ‘n warm plekkie vir 45 minute 
- Gooi die deeg uit op ‘n meel bedekte blad en rol uit in ‘n lang dikkerige slang 
- Verdeel die lang slang in stukke 
- Neem elke stuk en rol dit in ‘n balletjie en plaas op ‘n bakplaat 
- Los die balletjies weer vir 30 minute sodat dit kan verdubbel in grootte 
- Bak vir 20-30 minute tot goudbruin. 

 
Maats, nou is dit uiteindelik gereed om saam met ‘n lekker lagie botter te geniet. 
Onthou om God te bedank vir die broodjie en vir die Geduld wat ons gehad het terwyl ons dit voorberei het. 



Hierdie is spesiaal vir ons Belofteland maats wat nog te klein is om die broodrolletjies te bak. 
Geniet die plak en inkleur 

 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 



 
 

Knip op stippellyn 

Kom ons maak ‘n tent! 
 

Julle benodig: 
☺ Skêr 
☺ Gom 
☺ Velletjie kleur papier 
☺ Inkleur potlode 
☺ Driehoek voorbeeld 

 

 

Hoe nou gemaak 
☺ Kleur die bome op die 

prentjie mooi in 
☺ Knip die driehoek mooi uit 
☺ Plak op die prentjie 

 
Walla – 3 D Tent 

 


